AXENCIA PARA A
MODERNIZACION
TECNOLOXICA DE GALICIA

CONVENIO DE COLABORACION ENTRE O PARLAMENTO DE GALICIA E A AXENCIA
PARA A MODERNIZACION TECNOLOXICA DE GALICIA PARA A ADHESION DAQUEL A
CONTRATACION CENTRALIZADA OBXECTO DO “ACORDO MARCO CUN UNICO
EMPRESARIO DA SUBMINISTRACION E ACTUALIZACION TECNOLOXICA DE
SOFTWARE DE SERVIDOR, BACKOFFICE E ESCRITORIO DA XUNTA DE GALICIA”
(EXPEDIENTE AMT-2021-0151), E PARA O FINANCIAMENTO DO PRIMEIRO CONTRATO
BASEADO NO DITO ACORDO MARCO

En Santiago de Compostela,

REUNIDOS

Dunha parte, Miguel Angel Santalices Vieira, presidente do Parlamento de Galicia (en
diante Parlamento), actuando en nome e representacion desta institucién en virtude
das facultades que lle confire o artigo 31.1 do Regulamento do Parlamento de Galicia.

Doutra parte, Mar Pereira Alvarez, directora da Axencia para a Modernizacién
Tecnoldxica de Galicia (en diante Amtega), actuando en nome e representacion da dita
Axencia, en virtude das facultades conferidas polo Decreto 252/2011, do 15 de
decembro, modificado polo Decreto 9/2021, do 21 de xaneiro, polo que se crea a Axencia
para a Modernizacién Tecnoléxica de Galicia e se aproban os seus estatutos (Diario
Oficial de Galicia num. 10, do 16 de xaneiro de 2012) e polo Decreto 91/2012, do 16 de
marzo, polo que se nomea directora da Axencia para a Modernizacién Tecnoloxica de
Galicia (Diario Oficial de Galicia nium. 55, do 20 de marzo de 2012).

As partes recofiécense capacidade e representacidon suficientes para formalizar o
presente convenio, e na sua virtude

EXPONEN

Primeiro. Que a Amtega é unha axencia publica autondmica, regulada polo Decreto
252/2011, do 15 de decembro, polo que se crea a Axencia para a Modernizacion
Tecnoldxica de Galicia e se aproban os seus estatutos. De conformidade co disposto na
disposicion adicional terceira da Lei 16/2010, do 17 de decembro, de organizacién e
funcionamento da Administracién xeral e do sector publico autonémica de Galicia, a
Amtega esta adscrita a Presidencia da Xunta de Galicia.

A Amtega ten como obxectivos basicos a definicién, o desenvolvemento e a execucidn
dos instrumentos da politica da Xunta de Galicia relativa as tecnoloxias da informacion
e comunicacions, innovacion e desenvolvemento tecnoldxico, concentrando os recursos

humanos, materiais e orzamentarios asociados as estruturas de Tecnoloxias da
Informacién e a Comunicacion (TIC) do sector publico autonémico.

Entre as funcidns da Amtega atépanse as seguintes:

* A xestion da infraestrutura de sistemas dos centros de proceso de datos da rede
corporativa da Xunta de Galicia e establecemento das politicas de apoio destes
centros.

* A planificacién, implantacion e xestion da plataforma tecnoléxica: servidores,
sistemas de almacenamento e software de base da Xunta de Galicia.

* 0O mantemento e soporte permanente da infraestrutura de sistemas: supervision
e monitorizacion da plataforma tecnoldxica, asi como administracién, instalacién,
configuracion e explotacion da infraestrutura de sistemas.

* Aevolucidén e optimizacion da plataforma hardware y software de base.

Segundo. Para satisfacer as necesidades derivadas do constante cambio tecnoléxico e
das continuas melloras nas prestacions e funcionalidades que afectan a todas as
infraestruturas hardware e software do mercado e, en particular, aos instalados nas
plataformas de servidor, backoffice e escritorio da Xunta de Galicia, a Amtega licitou o
acordo marco cun unico empresario da subministracion e actualizacidon tecnoldxica de
software de servidor, backoffice e escritorio da Xunta de Galicia (expediente AMT-2021-
0151).

O citado acordo marco foi adxudicado mediante Resolucion do 31 de xaneiro de 2022 a
empresa INETUM ESPANA, S.A., coa que se subscribiu o correspondente contrato
administrativo o 28 de febreiro de 2022.

Terceiro. O Parlamento de Galicia é un 6rgano estatutario que ten como funcién
representar o pobo de Galicia e que € a primeira das instituciéns da Comunidade
Auténoma Galega da que se derivan todas as outras. Estd facultado para exercer os
poderes publicos de Galicia, xunto coa Xunta de Galicia e o seu Presidente, segundo
dispofien os artigos 9 e 10 do Estatuto de Autonomia de Galicia e de conformidade coa
Constitucion Espafiola.

O artigo 60.1 do regulamento do Parlamento establece que este dispora dos medios
persoais e materiais necesarios para o desenvolvemento das suas funcidns,

especialmente de servizos técnicos, de documentacion e de asesoramento. Para estes
efectos, o Parlamento precisa proverse de software de servidor, backoffice e escritorio,

considerando como mecanismo idéneo para satisfacer esta necesidade a adhesién ao
acordo marco citado.

Cuarto. O acordo marco AMT-2021-0151 licitouse pola Amtega como departamento de
contratacion centralizada, de conformidade co disposto no artigo 228 da Lei 9/2017, do
8 de novembro, de Contratos do Sector Publico pola que se traspofien ao ordenamento
xuridico espafol as directivas do Parlamento Europeo e do Consello 2014/23/UE e
2014/24/UE, do 26 de febreiro de 2014 (en diante, LCSP) e no 20 da Lei 14/2013, do 26 de
decembro, de racionalizaciéon do sector publico autondmico. En particular, o nimero 5
deste ultimo precepto establece que “as entidades locais, as universidades e os
restantes entes, organismos e entidades do sector publico poderan adherirse ao
sistema autondmico de prestacions homologadas de contratacion centralizada
mediante os oportunos convenios de colaboracién”.

Con base nesa prevision, o propio prego de clausulas administrativas particulares do
dito acordo marco prevé que “tamén poderan celebrar contratos derivados baseados
neste acordo marco outras entidades distintas das indicadas no paragrafo anterior
(como o Parlamento de Galicia ou as entidades locais), previa celebracién do
correspondente convenio de colaboracion coa Amtega, de acordo co establecido no
artigo 20.5 da Lei 14/2013, do 26 de decembro. Deste xeito, a Amtega mantera un
control global sobre o grao de execucion do acordo marco e asegurarase de que non se
superen os limites orzamentarios estimados globalmente para o acordo”.

Por medio deste convenio artéllase, xa que logo, a adhesién do Parlamento de Galicia &
contratacion centralizada da subministracién e actualizacion tecnoldxica de software
de servidor, backoffice e escritorio da Xunta de Galicia obxecto do expediente de
contratacion AMT-2021-0151.

Quinto. Por outra parte, resulta tamén de interese para o Parlamento aproveitar a
experiencia da Amtega neste tipo de procedementos para que sexa esta ultima axencia
a que licite o primeiro contrato baseado no acordo marco citado, incluindo no seu
obxecto os produtos a fornecer para o seu uso polo organismo estatutario. Acddese,
deste xeito, a un sistema de cooperacion horizontal entre entidades publicas, previsto
no artigo 31 da LCSP, artellando por medio deste convenio a achega de financiamento
que para tal fin achegard o Parlamento de Galicia.

Tendo en conta o anterior, a Amtega e o Parlamento manifestan a sia vontade de
colaboracion e con tal finalidade acordan a sinatura deste convenio con suxeicion as
seguintes

CLAUSULAS

Primeira. Obxecto

1. Por medio deste convenio o Parlamento de Galicia adhirese a contratacién
centralizada obxecto do acordo marco cun unico empresario da subministracion e
actualizacion tecnoldxica de software de servidor, backoffice e escritorio da Xunta de
Galicia (expediente AMT-2021-0151), licitado pola Amtega e adxudicado & empresa
INETUM ESPANA, S.A..

2. En virtude do disposto no punto anterior, o Parlamento podera celebrar contratos
derivados baseados no dito acordo marco, de acordo coas condicidns e esixencias que
establece a lexislacidn sobre contratos do sector publico e o propio prego de clausulas
administrativas particulares.

Sen prexuizo do anterior, é vontade das partes artellar tamén a través deste convenio a
contribuciéon do Parlamento ao financiamento do primeiro contrato baseado no acordo
marco AMT-2021-0151, que sera licitado pola Amtega incluindo entre os produtos a
subministrar os destinados ao Parlamento de Galicia.

Segunda. Compromisos das partes
1. Compromisos da Amtega:

* Incorporar o Parlamento de Galicia dentro das entidades adheridas ao acordo
marco AMT-2021-0151.

* Tramitar a correspondente modificaciéon do alcance do acordo marco AMT-2021-
0151, para deixar constancia da inclusion do Parlamento no obxecto deste,
dandolle audiencia ao contratista, de conformidade co previsto no punto 15 do
seu prego de clausulas administrativas particulares.

* Licitar o primeiro contrato baseado no acordo marco AMT-2021-0151, incluindo
entre os produtos a subministrar os que corresponden ao Parlamento de Galicia.
Estes produtos son os que se detallan na clausula terceira. Deste xeito, a Amtega
sera a encargada da tramitacion e adxudicacién do contrato baseado, actuando
no expediente de contratacion e na execucion en nome e por conta do
Parlamento, sen prexuizo da existencia doutros posibles participantes. A Amtega
podera exercer todas as potestades que a lexislacion lle recofiece ao érgano de

contratacion fronte ao contratista, sen prexuizo da adecuada coordinacion nas
relacions internas entre os participantes.

2. Compromisos do Parlamento:

* Adherirse de maneira efectiva ao acordo marco AMT-2021-0151 para a
subministracion e actualizacidon tecnoldxica de software de servidor, backoffice e
escritorio. En consecuencia, a totalidade de subministraciéns dos produtos
incluidos no ambito de aplicacion do acordo marco citado deberanse adquirir a
través deste, agas que os produtos adxudicados non reunan as caracteristicas
indispensables para satisfacer as concretas necesidades do Parlamento de
Galicia, circunstancia da que se informara a Amtega.

* Comunicarlle 3 Amtega os contratos que de ser o caso promova baseados no
acordo marco AMT-2021-0151, asi como trasladarlle calquera incidencia que
xurda en relacion coa sua execucion.

* Cumprir coas obrigas derivadas dos contratos baseados que promova de acordo
cos termos establecidos no acordo marco especifico ao que agora se adhire, nos
propios contratos baseados e na normativa que, de calquera indole, lle sexa
aplicable.

* Contribuir ao financiamento conxunto do primeiro contrato baseado no acordo
marco AMT-2021-0151, que se engadirda ao que acheguen tamén a Amtega asi
como, No seu caso, outros posibles participantes. A contia deste financiamento
sera a especificada na cldusula terceira.

* Asumir as responsabilidades que lle correspondan como participante no
financiamento e receptor de produtos do primeiro contrato baseado no acordo
marco. En particular, o Parlamento asume a obriga de pagamento das cantidades
correspondentes aos produtos recibidos, de conformidade co que resulte do
prego de cldusulas administrativas particulares do acordo marco e coa folla de
especificacions do contrato baseado.

* Colaborar coa Amtega en caso de que se formulase un recurso ou reclamacion
derivados dos contratos baseados por el promovidos e/ou nos que participase,
asi como facilitar a documentacién e informaciéon que con este motivo resultase
procedente.

Terceira. Alcance do primeiro contrato derivado e financiamento

Sen prexuizo da posible participacion da Amtega ou doutras entidades ou organismos
incluidos dentro do ambito de aplicacion do acordo marco AMT-2021-0151, o

Parlamento de Galicia contribuird ao financiamento do primeiro contrato baseado deste
cun importe de 230.645,73 € mais IVE (279.081,33 € IVE incluido), destinado a
subministracién dos seguintes produtos:

Parlamento de Galicia
Cadigo Descricion Unidades
7JQ-00343 SQLSvrEntCore ALNG SA MVL 2Lic CorelLic 2
9EA-00278 WinSvrDCCore ALNG SA MVL 2Lic CorelLic 48
AAD-33200 M365 E3 FromSA Unified ShrdSvr ALNG SubsVL MVL PerUsr 25
H04-00268 SharePointSvr ALNG SA MVL 2
R39-00396 WinSvrExtConn ALNG SA MVL 1
AAD-33204 M365 E3 Unified ShrdSvr ALNG SubsVL MVL PerUsr 150
TRA-00047 ExchgOnlnPlan1 ShrdSvr ALNG SubsVL MVL PerUsr 90

A cantidade anterior tera a seguinte distribucidén por anualidades:

* Anualidade 2022:76.881,91 €
* Anualidade 2023: 76.881,91 €
* Anualidade 2024: 76.881,91 €
* Anualidade 2025: 0,00 €

APLICACION
ORZAMENTARIA ANO 2022 ANO 2023 ANO 2024 ANO 2025 TOTAL (S/IVE)
01.01.111B.220.02 76.881,91€ 76.881,91€ 76.881,91€ 0,00 € 230.645,73 €

Os gastos a maiores, que deriven da execucion do contrato sobre o orzamento de
adxudicacién, derivados de modificacions contractuais, revisién de prezos ou
liquidaciéns, aboaranse polo Parlamento na parte que proporcionalmente lle afecte.

Cuarta. Expediente de contratacion do primeiro contrato baseado

No expediente de contratacion do primeiro contrato baseado no acordo marco AMT-
2021-0151 acreditarase a plena dispofiibilidade das achegas do Parlamento de Galicia,
asi como do resto de entidades participantes, de ser o caso, mediante a incorporacion
deste convenio, asi como dos certificados de existencia de crédito e da documentacidn
que acredite a sua retencion, ou documentos que legalmente os substituan, sen que
sexa preciso a formalizacion de garantias.

A Amtega actuara no expediente de contratacion e na execucion do contrato en nome e
por conta do Parlamento, sen prexuizo da participacion doutras entidades, e podera

exercer todas as potestades que a lexislacion lle recofiece ao 6rgano de contratacion
fronte ao contratista, sen prexuizo da adecuada coordinacién nas relaciéns internas
coas demais entidades participantes.

Quinta. Posicion e responsabilidades en relacion co primeiro contrato baseado

Sen prexuizo da posible participacion doutras entidades, a Amtega e o Parlamento de
Galicia quedaran obrigados respecto do contratista do primeiro contrato baseado no
acordo marco AMT-2021-0151, concorrendo & cotitularidade do contrato, e seran
responsables directos da obriga de pagamento das cantidades que lles correspondan
polas prestacions recibidas.

Polo tanto, o Parlamento debera aboarlle ao contratista soamente a sua parte e non
sera responsable do aboamento de ningunha outra parte. Esta cuestion debera constar
expresamente na folla de especificaciéns do contrato baseado.

Sétima. Vixencia

1. Este convenio producira efectos a partir da data da sua sinatura.

2. Finalizada a vixencia do acordo marco AMT-2021-0151, extinguirase a adhesion
especifica do Parlamento de Galicia a el, sen que isto lles afecte aos contratos
baseados, que continuaran vixentes ata a sua extincion.

3. Polo que se refire aos compromisos especificos asumidos neste convenio en relacién
co primeiro contrato baseado no acordo marco AMT-2021-0151, a sua vixencia
estenderase ata 0 momento que se extinga o dito contrato baseado, en todo caso ata o
31 de decembro de 2025.

En caso de prevision de prorroga do dito contrato baseado, poderase prorrogar tamén
con caracter previo a vixencia deste convenio, mediante a subscricién dunha addenda na
que se detallaran os compromisos das partes.

Oitava. Resolucion e modificacion

1. Este convenio resolverase:
- Polo incumprimento total ou parcial dalgunha das estipulacidns que o regulan.
- Pola finalizacion da sua vixencia.

- Pola denuncia unilateral de calquera das partes previa comunicacion @ outra cunha
antelacion de tres meses.

- Polo incumprimento da normativa vixente en materia contractual.

2. O convenio poderd ser obxecto de modificacion a través das correspondentes
addendas ao mesmo, que requirirdan acordo unanime das partes asinantes.

De acordo co disposto no artigo 31.4 da Lei 14/2013, do 26 de decembro, de
racionalizacion do sector publico autondmico, o convenio podera ser obxecto de
modificacion cando tefla como finalidade o logro dos obxectivos de estabilidade
orzamentaria e sostibilidade financeira. As ditas modificacions teran por obxecto a
reducion do volume das obrigas ou a ampliacion do seu prazo de execucion.

Novena. Comisidon de seguimento

Para velar polo cumprimento do estipulado, constituirase unha comisién paritaria de
seguimento da execucién do convenio, formada por dous representantes da Axencia
para a Modernizacién Tecnoléxica de Galicia e dous representantes do Parlamento de
Galicia, que actuara como dérgano de vixilancia, seguimento e control do establecido
neste convenio, promovendo, se o considera adecuado, outras actuacidéns que poidan
enriquecer o seu desenvolvemento.

Esta comision estara presidida pola directora da Axencia para a Modernizacién
Tecnoldxica de Galicia, ou persoa en quen delegue.

Décima. Publicidade e inscricion en rexistros

As partes consenten expresamente a inclusién dos datos relevantes deste convenio no
rexistro publico de convenios, de acordo co Decreto 126/2006, do 20 de xullo, polo que
se regula o Rexistro de Convenios da Xunta de Galicia.

Segundo o artigo 17 da Lei 1/2016, do 18 de xaneiro, de transparencia e bo goberno,
ademais da informacién que se debe de facer publica sequndo a normativa bdsica en
materia de transparencia, a Administracion autondmica publicara o texto integro do
convenio, en cumprimento do establecido no artigo 15 da Lei 1/2016.

As partes asinantes autorizan/consenten a publicidade dos seus datos persoais e
demais especificaciéns recollidas no presente instrumento de colaboracién no Portal de
Transparencia e Goberno Aberto.

Décimo primeira. Proteccion de datos de caracter persoal

As partes asinantes obriganse ao cumprimento do Regulamento (UE) 2016/679 do
Parlamento Europeo e do Consello, do 27 de abril de 2016, relativo a proteccion das
persoas fisicas no que respecta ao tratamento de datos persoais e a libre circulacién
destes datos e polo que se deroga a Directiva 95/46/CE (Regulamento xeral de
proteccion de datos), da Lei Organica 3/2018, do 5 de decembro, de proteccion de datos
persoais e garantia dos dereitos dixitais (en diante a LOPD), do Real decreto 1720/2007,
do 21 de decembro, polo que se aproba o Regulamento de desenvolvemento da LOPD, e

demais normativa vixente de aplicacion en cada momento en materia de proteccion de
datos.

Décimo segunda. Réxime xuridico e resolucion de conflitos

1. Este convenio de colaboracion ten natureza administrativa e rexerase polas suas
estipulacions.

Respecto do Parlamento de Galicia, como primeiro poder publico previsto no artigo 9.1
do Estatuto de Autonomia de Galicia e ao abeiro da disposicién adicional quinta da Lei
39/2015, do 1 de outubro, do procedemento administrativo comun das Administracions
Publicas, seralle de aplicaciéon a sia normativa especifica, no marco dos principios que
inspiran a actuacién administrativa de acordo coa citada lei.

Doutra banda, ainda que é un dos negocios xuridicos excluidos do ambito de aplicacion
da LCSP, segundo se especifica no seu artigo 6, en todo o non previsto neste convenio
aplicaranselle os principios da lei citada, co fin de resolver as dubidas e omisiéns que
puidesen presentarse.

2. Mediante a sinatura do convenio as partes comprométense a resolver de mutuo
acordo no seo da Comision de Seguimento as incidencias que poidan xurdir no seu
cumprimento. As cuestions litixiosas que xurdan entre as partes durante o
desenvolvemento e execucién do convenio e que non poidan ser resoltas pola Comision
de Seguimento someteranse a xurisdicidon contencioso-administrativa, de conformidade
co disposto na Lei 29/1998, do 13 de xullo, reguladora da xurisdicién contencioso-
administrativa.

Data e hora: 22/03/2022 11:27:25

Asinado por: PEREIRA ALVAREZ, MARIA DEL MAR
Cargo: Directora da Axencia

E en proba de conformidade co exposto, asinan este convenio no lugar e data sinalados.

SANTALICES VIEIRA, MIGUEL ANGEL
dente (Parlamento de Galicia)

22/03/2022 10:10:06

O presidente do Parlamento A directora da Amtega

Asinado por:

Cargo: Pres|
Data e hora:

Miguel Angel Santalices Vieira Mar Pereira Alvarez

Péaxina 9 de 9

Verificacion: https:/sede.xunta.gal/cve

%
>
=4
Fel
©
[}

[
<
o
N
N
E
(8]

% Xacobeo 2021



https://sede.xunta.gal/cve?idcve=JZ94sB6l5JV5

		2022-03-22T10:10:06+0100
	SANTALICES VIEIRA, MIGUEL ÁNGEL


		2022-03-22T11:27:25+0100
	PEREIRA ALVAREZ, MARIA DEL MAR




